                                                                                                    Alicia Conchas Rebollido


MEMORIA EXPLICATIVA:
A iluminación ten un papel importante xa que visualmente quero que na casa de Santi sexa unha iluminación fría e na casa de María gústame máis unha iluminación cálida, para dicir algo deses personaxes de outras formas sen recorrer soamente aos diálogos. Recoñezo a complexidade da historia e para que se entenda son necesarios tódolos recursos. 
O pai está encerrado nun soto e a única iluminación que ten é a dunha vela e a da pouca luz natural que provén dunha rendixas situadas na parte superior do teito.  Rendixas que non están na realidade e que se teñen que entender ca iluminación.

É preciso gravar algunha secuencia de noite, ter en conta isto para iluminar.

Ten que haber un travelling para resaltar o plano no cal Santi vai en cabalo a casa de María, para darlle máis impacto visual a esa secuencia.

En algunhas secuencias o cambio de plano gustaríame que o deran os personaxes cos seus movementos, cas súas posicións. 

Visualmente gustaríame que as imaxes fosen parecidas as de Cuentame, que teñen esa tonalidade como de antigo, como verdoso.

Narrativamente hai dous obxectivos: conseguir que a historia se entenda e conseguir que se entenda a relación entre todos e cada un dos personaxes. Que o espectador vexa que Santi foi un alumno de Manuel, o cal o coñece dende que era pequeno. Que Manuel, debido os seus ideais ten que estar encerrado, que entendan debido os monólogos que mantén co caracol que se está volvendo tolo por levar tanto tempo pechado, a isto ten que axudar a maquillaxe, tamén se ten que ver no rostro do personaxe. E que a xente entenda que Santi e María se están namorando, aínda que ese amor non sexa máis forte que o traballo de Santi.

Temos que conseguir que cada plano aporte a máxima información posible.

Teño moita ilusión neste proxecto e gustaríame ante todo que se entenda o que se quere mostrar e que a xente do equipo se sinta a gusto ca nosa historia.
En canto o son, é importante acentuar algúns momentos e é importante tamén contar cunha canción apropiada a isto .(Disto encárgase Marta Abalde, a directora artística, que escribirá unha canción para que nola cante e nola toque seu pai, antigo cantante do grupo A roda).

Explicación de como xurde a idea e comentario persoal:
Temos en 2º de Realización unha materia que é Proxecto Audiovisual, na cal temos que sacar a diante, como o seu propio nome indica, un proxecto. Dábannos a escoller entre o seguinte:

· Unha curta.

· Un programa de televisión.

· Un videoclip.

· Un documental.

E tíñamos que levar unha idea acorde ca especialidade escollida. Pois ben, eu quixen facer unha curta. En principio dubidei entre iso e facer un programa de tele, posto que teño que confesar que me gustaría algún día traballar en televisión e ese será o meu obxetivo pero  quería ter tamén a posibilidade de estar nunha ficción, e sobre todo ver se o equipo éramos capaces de levala a cabo. 
O día de levar as ideas, eu non tiña ningunha clara, e o subirme o autobús, atopeime cunha compañeira de imaxe e comentoume que estaba a ler un libro sobre un roxo que  estaba sendo perseguido e tiña que estar agochado nun soto. A min pareceume interesante, comecei a darlle voltas a cabeza e perfilei unha historia. Dita compañeira acabou sendo a directora de fotografía dese proxecto.

 
O chegar a clase, expuxemos as ideas e o autor/a da que máis gustase sería o director/a. Nun principio ningunha chamou a atención, pero había que formar os grupos e o profesor encargado do proxecto asinou os directores e díxonos que xa se irían vendo as ideas. A partir de aí preguntoulle a xente que postos querían e dita xente íase asociando a cada director. Eu tiven sorte, tocoume cunha xente estupenda e entendémonos moi  ben.
A práctica era intercíclica e eu díxenlle o profesor encargado con quen me gustaría traballar tanto do ciclo de imaxe coma de son (posto que xa tivera a ocasión de traballar con eles noutro proxecto e gustoume moito a experiencia) e pedinlle que se fose posible formar  con eles/as o equipo, e así foi. 

Eu seguía as voltas ca idea que expuxera e conteilla con máis detalle as miñas compañeiras de realización, a elas gustoulle e puxémonos a traballar no guión. Os profesores pareceulles unha loucura posto que non crían que o puidesemos sacar a diante porque lles parecía unha idea moi complexa para unha curta e porque tíñamos que ambientala na guerra civil, pero a miña cabezonería xunto ca das miñas compañeiras puido máis que eses comentarios.

Cando escribíamos o guión estábamos todas entusiasmadas ca historia, gustábanos e iso notouse logo a hora de levala a cabo.


Unha vez feito o guión e unha vez que o tiñan todos os equipos pasounos algo curioso. Tanto o equipo de son coma o de imaxe querían que fose en castelán e non en galego. Querían que a cuestión do idioma fose por votación. Nos como guionistas non quixemos ceder a iso, nos queríamos que fose en galego porque era unha historia ambientada na nosa terra e queríamos facela máis “próxima”, non sei explicar o porque pero a nosa historia gañaba en galego. Isto non  gustou moito os demais e é algo que aínda sinto hoxe, porque dende ese momento non se sentiron tan a gusto como me gustaría que se sentisen.  

Posto en marcha o proxecto, pensamos primeiro nos actores, que xa estaban máis ou menos pensados mentres íamos escribindo a historia. Nun principio quixemos que Luís Tosar fose o protagonista, pero el non podía acudir porque estaba nunha rodaxe en Madrid,  outra opción era Luís Zahera que aceptou colaborar con nos. 


Non había dúbida en que o pai tiña que ser Antonio Mourelos e que o papel da veciña tiña que representalo Aurora Maestre, de feito non barallamos máis opcións e eles aceptaron sen problema.


 O papel da protagonista non sabíamos moi ven quen o podía representar, sabíamos como queríamos que fose pero non sabíamos que actriz sería adecuada o que  nos queríamos. Luís Zahera falounos de Cristina e as productoras puxéronse en contacto con ela e ven dende Madrid so para colaborar con nos.


Tivemos moita sorte cos actores, a verdade e que eu persoalmente aprendín moito deles e foime moi fácil dirixir a xente tan profesional, eu dicíalle o que quería e eles facíano tal e como eu o vía, ademais aportaron ideas que nos foron útiles. 

Un traballo complicado foi atopar o lugar para gravar, tiña que ser unha casa de pedra, cunha lareira e que fose o máis parecido a como eran nesa época. Vimos moitas casas rurais e todas estaban xa reformadas, ata que as productoras deron con esta familia, que nos ensinou o lugar e era o que máis se apropiaba. Os mobles deixóunolos unha casa de antigüidades de Vigo.

Durante a rodaxe todos os do equipo foron moi profesionais e cada un puxo o mellor de si mesmo nese proxecto, por este motivo, xunto cos actores, foi polo que o conseguimos.


Dende primeiro día da rodaxe contamos co apoio do profesor de fotografía e con Carlos Hervella, os únicos da Escola de Imaxe e son de Vigo que confiaron en nós e nos apoiaron ata o final. 


Cabe comentar que tivemos un percance o último día de rodaxe co bedel da escola, posto que chegou alí coma un tolo, porque tíñamos que ter todo recollido cando el viñese para que puidera levarse o material, e non foi así porque necesitábamos uns minutos máis para gravar unha secuencia. Non atendía a explicacións so berraba e comezou a desenchufar todo aparello eléctrico que atopaba o seu paso. Antonio Mourelos era o actor desa secuencia que puxo todo da súa parte, improvisando dunha maneira que nos asombrou, para que puidemos gravalo mentres o outro berraba. Nunca deixarei de desculparme ante Mourelos porque tivese que presenciar tal cousa. 


“Esquecendo” iso estou satisfeita e contenta co resultado final e encantada de contar co equipo técnico e artístico que xuntos conseguimos que realizase 1939, Un berro no silencio. O NOSO PROXECTO.
